
                                                                                         UKA 

2024/59/87 

17.10.2027                                                                                                                                                        
Jens NapãtôK´, Naleraq                                                                                                        

1  

  

 Savaateqarfinnut inoqarfinnullu allanut nannut tikiuttut qimaatinniarsareqqaarnagit 

takunneqqaartumit pisarineqarsinnaalersillugit Namminersorlutik Oqartussat 

nalunaarutaanni nr. 5-imi, 6. marts 2023-meersumi aalajangersakkat 

allanngortinneqarnissaannik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Nannup pisarineqartup neqaa najukkami 

agguaanneqassaaq sinneralu pisaqartumut tunniunneqarsinnaassalluni. 

(Inatsisartunut ilaasortaq Mariane Paviasen, Inuit Ataqatigiit) 

Aamma 

Nunatta kujataani nannuttassiissutigineqartartut ukiumut sisamaasut 2025-imiit 

ikinnerpaamik ataavartumillu qulinngortinneqarnissaat qulakkeeqqullugu Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Anders Olsen, Siumut) 

Siullermeerneqarnera 

Immikkoortut marluusut siunnersuutaasut uani saqqummiunneqartut Naleqqammiit ataasiarata 

qaqilertarnikuuagut aammalu uani qinersivimmi immikkoortoq 60 ukiakkut 2021-imi 

oqaluuserisassanngortitsigama tapersersorneqarnikuugaluarput Naalakkersuisuni 

suliarineqanngitsoorsimasumik imaluunniit suliarinaveersaarneqartumik. 

Nannut illoqqarfinnut nunaqarfinnut inuillu asimi ataatsimut katersuuffigisimasaanut qanillattortartut 

toqunneqartalernissaat oqaluuserisassanngortinneqarmat Inatsisartunit siunnersuutigisimasara 

tapersorneqarpoq tamannalu tupinnarpoq suliarineqanngeriarluni maannakkut qaqilerneqaqqimmat 

aammaarluta suliarisussanngoqqillugu, Naleqqamiillu isumaqarpugut Siunnersuut 

saqqummiunneqartoq immikkoortoq 60 ukiakkut 2021-imi suliarineqartoq tapersersorneqartorlu 

Inatsisartut aaliangigarimmassuk atuutussanngorlugu suliarisariaqaraat, tassalu nannut inoqarfinnut 

nunaqarfinnut inuillu asimi ataatsimut katersuuffigisimasaanni sumiluunniit qanillattortut 

toqunneqartalernissaat aaliangerneqarnikuusoq atuutilernissaa suliarisariaqartoq, akuersissummik 

peqqaanngikkaluarluni toqunneqartalissasoq nanorlu piniartumit pisarineqarpat piniartup 

pisalissagaa imaluunniit piniartup pinngippagu sumiiffinni atorluartussanngorlugu 

aaqqiffigineqassasoq arsaarinnissutigisassanngornagu. 

Nanoq uumasoq qaasuttuuvoq soorlu aamma Kalaallit qimmiat qaasuttuusoq nujuillisillugu 

uumasuutigilersimagipput, qimmerlu nujuarunnaaraluarluni qaasusisinnaasarpoq taannalu 

anaalerlugu qimaatissinnaasarparput. Nanoq qaasuttoq taamaaliorsinnaanngilarput, ila 

bamsiarannguunngilaq piarai inequnarlutik taamatut isikkoqarsinnagaluartut ulorianartorujussuuvoq, 

qanillattorpat toqukkasuagassaavoq qimaatinniagassaanngilaq tamanna piaartumik 

aaqqinneqarniarli, ila ilumoorsinnaanngilaq nanoq uumasoq qaasuttoq illersugaanerusussaq 

inumminngaaniit, inuk nunami maani illersugaasariaqarpoq. Allatut iliorneq Kalaallit oqartarnitsituut 

maannakkut periuseriniagaq qallunaarnippallaarujussuaqaaq nunap inui aallaavigalugit 

aaliangersimasarput ukiakkut 2021-imi inatsisartut ataatsimiinnitsinni atuutilerniarli. Ila taanna 

pillugu ataatsimiititaliami qaqilereqqinnikuuvunga Inuit Ataqatigiit ataatsimiititaliami peqataavoq, 

paasisinnaangilara aaqqeqqunikuusaq inatsisartuni aaliangerneqarnikuusoq 

taperserneqarnaveersaarlunilusooq periarluni maannakkut saqqummiunneqaqqimmat tupigaara 

aamma savaatilinnuunnaq atuusinnaanngilaq, aaliangereernikuuvoq inoqarfinnut qanillattortut 

nannut toqunneqartalissasut akuersissummik peqqaanngikkaluarluni tamannalu suliassaq 

tunniunneqareernikoq Naalakkersuisut naammassisariaqarpaat tamannalu ataatsimiittialiami 

sukumiisumik naammassineqarnissaa Naleqqamiit kaammattuutigerusupparput aammalu 

Naalakkersuisup suliakkiissut akerleralugu suliarinaveersaarsinnaanngilaa Inatsisartut 

aaliangersimasaat, taamaammat Naalakkersuisup Inatsisartut suliakkiissutaa 

naammassisinnaanngikkuniuk Naalakkersuisuusinnaanngilaq, ilami qinikkat amerlanerussuteqartut 

aaliangereernikuaat Naalakkersuisup pisussaaffigaa naammississallugu. 

Taamatut siunnersuummut Inatsisartut aalajangiiffigisassaattut siunnersuuteqartoq Marianne 

Paviassen, Inuit Ataqatigiit, siunnersuutaanut Naleqqamiit qujalluta siunnersuut qinigaaffimmi uani 

aaliangiiffigereernikuugatigu oqaarseqarfgaarput aaliangeeriigarlu aaqqiiffiginissaanut 

ataatsimiititaliami inatsisartut suliakkiissutaat qulakkeerlugu naammassinissaa sakkortuumik 

Naleqamiit kaammattuutigalugu ataatsimiitialiami suliarigasuarneqarnisaa kaammattuutigaarput, 

Naalakkersuit nalunaarusiorasuarnissaat pisariaqarluinnarmat inuit inuunerannik akeqannginnerani. 

Taavalu siunnersuutip aappaa immikkoortoq 87 Ander Olsen Siumumiit siunnersuut nunatta 

kujataani nannuttassiissutigineqartartut ukiumut sisamaasut 2025-imiit ikinnerpaamik ataavartumillu 

qulinngortinneqarnissaat qulakkeeqqullugu Naalakkersuisut peqquneqarnissaannik siunnersuutaa 

pillugu Naleqqamiit qanoq isummertoqassanersoq nalornissutigineqarunanngilaq. 

Tunumiit sikorsuit sarfaattuni nannut kalaallit nunatta kujataanut pisarput, taamaammat 

nanoqariartuinnarnera nunap inuisa isigisaat. Takusinnaasaat aallavigalugu pisassat ilasariaqarput 

sumiiffinni tamani. Ittoqqortoormiini Tasiilamilu pisassat ilasariaqarput taamatullu avannaani 

pisassat ukioq aallartisimaliinnartoq nunguttartut eqqarsaatigalugit pisassat ilasariaqarluinnarput. 

Siunnersuuteqartup partiiata tapersersortarnikuuaatigut ilaatigullu oqartarnikuupput piniarnermut 

inatsit atulerpat kulturikkut pisassiissalissasugt, naangukua tamakku neriorsuutit, sumununa pisut, ila 

qimussimiit pisarineqarsinnaasunik nannuttassanik aamma ilanngullugu pisassiisalerniarata, nannut 

amerlavallaarujussualernikuupput pisarineqartartut amerlanerujussuusinnaapput 

Taamatullu qinigaaffimmi uani tammajuitsussarsiorluni nannunik piniartitsisalernissaq 

siunersuuteqartup partianiit siunnersuutigineqarnikuuvoq, trofæjagt tammajuitsussarsiorluni 

piniartarneq, tamannalu tapersernikuusarput inatsisartullu amerlanerussuteqartut aalajangerlugu 

Naalakkersuisunut suliakkiissutiginikuusaat nalunaarusiorlugu piviusunngortinnissaanut 

oqariartuutit naammassillugit suliarineqarnaveersaarnara ilanngullugu attaatsimiititaliami 

nalilersorneqassasoq pisassanut amerlassutaasussaammat Naleqqamiit kaammattuutigaarput. 

Taamatut oqaaseqaateqarluta suliaq aaliangeereerfiunikuunera qinigaaffiup ataatsip iluani 

siunnersuutigineqaqqittoq pillugu aalajangerneqarnikuunerata atuutilernissaa sakkortuumik 

kaammattuutigaarput naammassillugu suliarineqarnissaa. 

 

 


